
<<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 3-րդ, 4-րդ, 14-րդ և 16-րդ հոդվածներին համապատասխան` Հայաստանի Հանրապետության կառավարությունը   ո ր ո շ ու մ  է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ իր տնօրինության <<Գրանիտ>> փակ բաժնետիրական ընկերության (այսուհետ` ընկերություն) (գտնվելու վայրը` քաղ. Երևան, Արցախի փողոց թիվ 72) պետական սեփականություն հանդիսացող (80 տոկոս) բաժնետոմսերը մասնավորեցնել դասական աճուրդով:

2.   Սահմանել`                                                                                                                                           

1) ընկերության բաժնետոմսերի` Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով՝ 2012 թվականի մայիսի 8-ին գնահատված արժեքը` 249 071 հազ. դրամ.

2) աճուրդով մասնավորեցման ենթակա պետական սեփականություն հանդիսացող  բաժնետոմսերի /80 տոկոսի/ մեկնարկային գինը` 199 257 հազ. դրամ:

3.  Ընկերության պարտավորությունները 2012 թվականի ապրիլի 1-ի դրությամբ կազմել են 21079 հազ. դրամ, այդ թվում՝

1) կրեդիտորական պարտքեր` գնումների գծով` 2088 հազ. դրամ.

2) կարճաժամկետ փոխառություններ` 8 148  հազ. դրամ.

3) կարճաժամկետ կրեդիտորական պարտքեր` Հայաստանի Հանրապետության բյուջեի գծով` 179  հազ. դրամ.

4) կարճաժամկետ կրեդիտորական պարտքեր` պարտադիր սոցիալական ապահովագրության գծով` 666  հազ. դրամ.

5) կրեդիտորական պարտքեր` աշխատավարձի և աշխատողների այլ կարճաժամկետ հատուցումների գծով` 3487 հազ. դրամ.

6) այլ կրեդիտորական պարտքեր` 6511 հազ. դրամ:
4. Բացի նշված պարտավորություններից` մասնավորեցումից հետո այլ պարտավորություններ ի հայտ գալու դեպքում վաճառողը պատասխանատվություն չի կրում:

5. Ընկերությունը 2000-2010 թվականների տնտեսական գործունեության արդյունքում վճարման ենթակա շահութաբաժինների գծով պարտավորություններ չունի:

6. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) աճուրդը կազմակերպել և անցկացնել սույն որոշումն ուժի մեջ մտնելուց հետո եռամսյա ժամկետում՝ Հայաստանի Հանրապետության օրենսդրությամբ սահմանված կարգով.

2) աճուրդի անցկացման օրվանից առնվազն մեկ ամիս առաջ մամուլում և /կամ/ զանգվածային լրատվության այլ միջոցներով հրապարակել ընդհանուր տեղեկություններ գույքի, աճուրդի անցկացման պայմանների, ժամկետների, մասնակիցներին ներկայացվող պահանջների մասին.

3) աճուրդի հաղթողի (այսուհետ` գնորդ) կողմից առաջարկված գնի վճարումից հետո մեկամսյա ժամկետում գնորդի հետ կնքել մասնավորեցման պայմանագիր՝ դրանում նախատեսելով, որ գնորդը պարտավորվում է իր միջոցների հաշվին վճարել գույքի արժեքի որոշման հետ կապված վճարը` 1162620 դրամ (ներառյալ ավելացված արժեքի հարկը), ինչպես նաև գույքային իրավունքների պետական գրանցման հետ կապված ծախսերը:

7. Աճուրդի մասնակցության նախավճարը սահմանվում է աճուրդով մասնավորեցման ենթակա գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ:

8. Գնորդը գույքի վաճառքի գինը պետք է վճարի աճուրդի արձանագրությունն ստորագրվելու օրվանից 10-օրյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետա​կան բյուջե, իսկ 30 տոկոսը` Երևանի քաղաքապետարանի այդ նպատակով բացված հատուկ հաշվին: 

	“Պետական գույքը մասնավորեցնելու մասին”

  ՀՀ կառավարության որոշման նախագծի հիմնավորում  


	1.
	Անհրաժեշտությունը

	
	Հայաստանի Հանրապետության կառավարությանն առընթեր պետական գույքի կառավարման վարչության տնօրինության <<Գրանիտ>> փակ բաժնետիրական ընկերությունն   ընդգրկված է «Պետական գույքի մասնավորեցման 2006-2007թթ. ծրագրի մասին» ՀՀ օրենքի մասնավորեցման առաջարկվող պետական բաժնեմաս ունեցող ընկերությունների ցանկում /ծածկագիր՝ 62061/ և ենթակա է մասնավորեցման «Պետական գույքի մասնավորեցման /սեփականաշնորհման/ մասին ՀՀ օրենքի համաձայն:

	2.
	 Ընթացիկ իրավիճակը և խնդիրները

	
	Հայաստանի Հանրապետության կառավարությանն առընթեր պետական գույքի կառավարման վարչության տնօրինության <<Գրանիտ>> ՓԲԸ-ի 80 տոկոս պետական բաժնեմասը մասնավորեցման է ներկայացվում երկրորդ անգամ: Առաջին անգամ ըկերության պետական բաժնեմասը մրցութային եղանակով ներկայացվել է մասնավորեցման ՀՀ կառավարության 25.12.08թ. N 1579 որոշմամբ, սակայն մրցույթը չի կայացել հայտ չլինելու պատճառով:

ՀՀ ԿԱ պետական գույքի կառավարման վարչության կողմից 01.04.2012 թվականի դրությամբ ներկայացված՝ <<Գրանիտ>> ՓԲԸ-ի գույքի գնահատման համար անհրաժեշտ ելակետային տվյալների փաթեթի հիման վրա կատարվել է ընկերության բաժնետոմսերի գնահատում: Ընկերության բաժնետոմսերի գնահատված արժեքը կազմել է 249071 հազ. դրամ: Ընկերության գնահատված պարտավորությունները կազմել են 21079 հազ. դրամ:

Ընկերության գույքի կազմը.

1. Անշարժ գույք /բացառությամբ հողամասի/` 2709 ք.մ., այդ թվում` 

-շենքեր` 1087,4 քմ /արտադրամաս, վարչական շենք/, 

-շինություններ` 1621.6 ք.մ. /պահեստ, արհեստանոց, սան հանգույց/ 

և պարիսպ` 22 գծմ: 

2. հիմնական միջոցներ, այդ թվում`

· կառուցվածքներ և փոխանցքող հարմարանքներ -8 հատ,

· մեքենքներ և սարքավորումներ -53, 

· տրանսպորտային միջոցներ -12 հատ,

· արտադրական տնտեսական գույք, գործիքներ -69 հատ:

<<Գրանիտ>> ՓԲԸ-ի շինությունների զբաղեցրած հողատարածքը կազմում է 2.9620 հա, որը գտնվում է տարածագնահատնան գոտիականության 8-րդ գոտում, որտեղ հողամասի 1 քմ-ի կադաստրային արժեքը կազմում է 2940 դրամ:

Առաջարկվում է ընկերության բաժնետոմսերը /80 տոկոս պետական/ ներկայացնել մասնավորեցման` դասական աճուրդով, բաժնետոմսերի վաճառքի մեկնարկային գինը սահմանելով ընկերության բաժնետոմսերի գնահատված արժեքի 80 տոկոսի /պետական բաժնեմասի 100%-ի/ չափով` 199 257 հազ. դրամ: 

	3.
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4.
	 Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության նորմալ գործունեության ծավալմանը

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Ընկերության նորմալ գործունեության վերականգնում, ընկերության մասնավորեցման արդյունքում պետական բյուջեի մուտքերի ավելացում


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Պետական գույքը մասնավրեցնելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ «Գրանիտ» ՓԲԸ-ի բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի Երևանի քաղաքապետարանի` այդ նպատակով բացված հատուկ հաշվին:


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------


	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ Ֆինանսների նախարարություն
	24.07.12թ.

1/9.2/9632-12
	Դիտողություններ և առաջարկություններ չունեն:
	-
	-

	ՀՀ արդարադատության նախարարություն
	10.08.12թ.

02/4877-12
	Դիտողություններ և առաջարկություններ չունեն:
	-
	-

	ՀՀ ԿԱ անշարժ գույքի կադաստրի պետական կոմիտե
	23.08.2012թ. թիվ Ե/7.2/4904-12
	Դիտողություններ և առաջարկություններ չունեն:
	-
	-




















